
MINUTI

Il-Minuti tal-Laqgħa Nru. 1 li saret fit-3 ta' Novembru, 1998 ġew konfermati.
  THE CHAIRMAN (Onor. Leo Brincat): Ġejna informati li min-naħa tal-Gvern l-Onor. Victor Galea Pace se jissostitwixxi lill-Onor. Claude Muscat filwaqt li min-naħa ta' l-Oppożizzjoni l-Onor. Alfred Sant se jissostitwixxi lill-Onor. Charles Mangion.

RAPPORT TA' L-AWDITUR ĠENERALI GĦAS-SENA 1996 - KONTINWAZZJONI

  Bħala aġenda llum se nkomplu niddiskutu r-Rapport ta' l-Awditur għas-sena 1996 u kien hemm qbil fost il-membri preżenti li llum nittrattaw dawk it-tliet items li jikkonċernaw il-ministeru tal-finanzi, jiġifieri l-ministry of finance bħala ministry, l-analisi tal-financial report u l-arretrati tar-revenue.  Issa nixtieq nistieden lill-Awditur Ġenerali u lill-permanent secretary fil-ministeru tal-finanzi, u lil dawk il-persuni li jħossu li għandhom ikunu magħhom, sabiex jingħaqdu magħna  madwar il-mejda.  

Is-Sur Joseph G. Galea, is-Sur Joseph Portelli, is-Sur Joseph Galea Musu', is-Sur Vince Grech, is-Sur Saviour Grixti u s-Sur Paul Mallia ħadu posthom madwar il-mejda.

    THE CHAIRMAN:  Ngħaddu sabiex nibdew niddiskutu l-ewwel parti li tikkonċerna l-ministeru tal-finanzi.  Għandna diversi taqsimiet u nistgħu neħduhom b'mod kronoloġiku.  L-ewwel għandna l-parti li tikkonċerna t-Teżor.  

  Ħalli nibda billi nagħmel mistoqsija jien.  Fir-rapport hemm riferenza għall-fatt li minħabba human resources u minħabba problemi oħrajn kien qed ikun hemm diffikulta' biex jiġi rikonċiljat il-public account innifsu, u fil-fatt l-awditur saħaq dwar il-ħtieġa li għandu jkun hemm monthly reconciliation sabiex jiżgura li jkun hemm kontroll intern effettiv tas-sistema ta' l-accounting in ġenerali.  Nixtieq l-ewwelnett nitlob lill-Awditur Ġenerali -  iżjed u iżjed billi huwa kien ikkwalifika ċerti partijiet minn dan ir-rapport - sabiex jaġġornana dwar jekk kienx hemm titjib, biex ngħid hekk, fis-sistema minn dak iż-żmien 'il hawn.

  IS-SUR PAUL MALLIA (Principal Officer fl-Uffiċċju ta' l-Awditur): L-aħħar li għamilt updating tal-pożizzjoni kien xi xahar ilu u l-aħħar informazzjoni li għandi s'issa hija li saret task force bejn id-dipartiment u l-MITTS biex jaraw is-sistema kollha u jagħmlu analisi tal-pożizzjoni. Skond informazzjoni li ġiet mgħoddija lili dawn kellhom jintroduċu sistema as from 1st January 1998 sabiex ikunu jistgħu jibdew jagħmlu r-reconciliation.   Naħseb li s-Sur Grixti, l-accountant general, jista' jagħtikom aktar informazzjoni fuq is-sitwazzjoni kif inhi.

  THE CHAIRMAN:  Is-Sur Grixti.

  IS-SUR SAVIOUR GRIXTI (Accountant General):   Kif qal is-Sur Mallia huwa veru li qed nipprovaw nagħmlu reconciliation, pero' din ilha ma ssir mill-1992 għaliex  m'għandniex biżżejjed riżorsi umani; jien lanqas biss cashier m'għandi hemmhekk.  This is a very laborious task u issa, kif qal is-Sur Mallia, għamilna task force sabiex nanalizzaw x'suppost isir u nipprovaw nagħmluha fid-DAS għaliex id-DAS lanqas fiha reconciliation.  Pero' the best we can hope for huwa li dan il-proċess ikun lest għal Mejju jew Ġunju mhux kif qed jgħid is-Sur Mallia għal Jannar għaliex it is not as simple as we thought.  Sal-bieraħ stess kellna meetings u diġa' għamilna assessments ta' x'hemm bżonn li jsir, pero'  issa biex nikkomputerizzawha, it's a different matter.  Naturalment din qiegħda f'idejn il-MITTS u 'l quddiem għandhom jagħtuna rapport dwar x'beħsiebhom jagħmlu, imbagħad  we go forward from there. 
  THE CHAIRMAN:  Is-Sur Portelli.

  IS-SUR JOSEPH PORTELLI (Segretarju Permanenti fil-Ministeru tal-Finanzi):   Mr Chairman, xtaqt nelabora ftit fuq dak li għadu kemm qal is-Sur Grixti. Għalkemm ilha ma ssir reconciliation mill-1992, b'daqshekk ma jfissirx li we lost track tal-bilanċi li l-gvern għandu fil-public account tas-Central Bank.   Jiġifieri to that extent qed inqabblu.

  THE CHAIRMAN:  Is-Sur Grixti.

  IS-SUR SAVIOUR GRIXTI:  Le, ma saritx kompluta kif kienet issir qabel.  Jien kont ħadt prekawzjoni li almenu ċ-ċekkijiet niċċekkjahom maċ-ċekkijiet li ħarġu u li l-ammont li jkun ħareġ indaħħluh f'sistema elettronika u anke li d-debit advices jiġu ċċekkjati kollha against the public account.  Jiġifieri sa hemmhekk qed isir; li mhux qed isir huwa l-final winding up ta' l-account għaliex kif tafu, jkun hemm ċekkijiet li joħorġu f'ċertu xahar u jissarrfu xahar jew xahrejn wara.  Pero' mill-bqija bir-reconciliation li qed nagħmlu jien sodisfatt li jekk ħriġna ċekk ta' Lm100 ma ssarrafx b'Lm110.  

  THE CHAIRMAN:  Hawn aktar kummenti?  L-Onor. Sant.

  ONOR. ALFRED SANT (Kap ta' l-Oppożizzjoni):  Jien nixtieq li forsi tingħatalna ftit spjega mis-sinjuri preżenti dwar xi track għandhom bħalissa, u f'dawn l-aħħar snin, tal-liabilities li għandu l-gvern fid-diversi dipartimenti.   Jiġifieri, per eżempju, id-dipartiment tal-public works jibda proġett u dan il-proġett ikollu current expense ta' "daqstant" din is-sena u current expense ta' "daqstant" is-sena li  ġejja.  Issa parti minn dan il-current expense jiġi muri f'bills li ma jitħallsux, jew ikunu qegħdin fil-kexxun, imbagħad jiġu moqrija, imbagħad jiġu kkontestati jew jiġu acknowledged u effettivament jekk, per eżempju, ikun hemm 5% li jiġu kontestati ma jitħallasx imma jibqa' bħala liability.  Xi track għandkom ta' din is-sistema?  Jiġifieri meta qed tħarsu lejn dipartiment - il-problema li effettivament tkellimna fuqha kemm-il darba fl-imgħoddi -  x'inhuma s-sistemi li bihom qegħdin tittrekkjaw il-liabilities li qed jippajljaw, f'dipartiment għal dipartiment?

  THE CHAIRMAN:   Is-Sur Portelli.

  IS-SUR JOSEPH PORTELLI:  Fis-sistema tad-DAS li ġiet introdotta xi snin ilu hemm fejn tirrikordja s-soft commitments u l-hard commitments, pero' again jekk l-accounts tad-dipartimenti ma jimxux strictly ma' din is-sistema jista' jinħoloq każ fejn jinġemgħu kontijiet, jibqgħu outside u meta finalment jitfaċċaw ikollok liability ikbar milli kont qed tantiċipa. Ovvjament din ma tkunx ir-regola imma l-eċċezzjoni, pero' sfortunatament l-eċċezzjoni tista' tkun qed tiġri iktar spiss milli wieħed jixtieq.  

  L-amministrazzjoni preċedenti għamlet sforz sabiex  dawn l-affarijiet jibdew joħorġu fil-beraħ u nibdew inkunu nafu eżattament il-gvern x'għandu jagħti barra li għandu jieħu ħalli wieħed ikun jista’ jagħmel budgeting aħjar mhux forsi jkun hemm min l-ewwel jgħid li għandu proġetti li jiswew Lm1 miljun, pero' l-ewwel iħallas  li jkollu fil-kexxun u jieħu nofs dak il-provision imbagħad jgħid li ma baqagħlux biżżejjed għal dik is-sena.  Jiġifieri qed isir xogħol biex dawn l-affarijiet ma jiġrux.  

  Rigward l-arretrati, dawn l-aħħar sentejn ipprovajna nistabilixxu x'hemm sabiex nipprovdu flus għalihom ad hoc ħalli nipprovaw noqtluhom u nibdew with a clean sheet.  Dan l-isforz għadu qed isir, anzi aħna qed immorru pass ieħor 'il quddiem; se nkomplu fuq il-passi li diġa' ttieħdu biex immorru on an accrual-based system biex wieħed ikun jista' jippjana u jagħmel budgeting aħjar.  Pero' rigward x'hemm ipprovdut preżentement f'dak li hu software systems fit-Teżor u  dwar x’qed tipprovdi s-sistema tad-DAS u kemm id-dipartimenti qed jimxu b'din is-sistema naħseb li s-Sur Grixti jista’ jgħidilna aħjar.  GĦaliex jew is-sistema qed jaddattaw ruħhom għaliha jew qed jipprovaw jaddattawha għalihom, which is not good.  Wisq nibża' li s'issa kien hemm ħafna li ma mxewx skond kif titlob is-sistema u nħoloq xi nuqqas ta' qbil.

  THE CHAIRMAN:  L-Onor. Sant.

  ONOR. ALFRED SANT:  Nixtieq nagħmel mistoqsija konkreta:  Kieku kellu dan il-Kumitat jistaqsikom biex tagħtuna breakdown tal-liabilities as at end December 1996 - kemm cash li tħallsu u kemm outstanding fuq bażi differenti fid-dipartimenti differenti - tkunu f'pożizzjoni li tagħtuha bħala Teżor?

  THE CHAIRMAN:  Is-Sur Grixti.
  IS-SUR SAVIOUR GRIXTI:  GĦal dawk id-dipartimenti li qegħdin fuq id-DAS inkunu nistgħu nagħtuha.

  ONOR. ALFRED SANT:  Liema huma dawn id-dipartimenti?

  IS-SUR SAVIOUR GRIXTI:  Fost dawn hemm id-dipartiment tat-taxxi nterni,  it-Teżor ....

  ONOR. ALFRED SANT:  Jiġifieri the big spenders m’humiex fid-DAS?

  IS-SUR SAVIOUR GRIXTI:  Le, the big revenue earners qegħdin fih, the big spenders m'humiex.

  ONOR. ALFRED SANT:  Imma din ma tagħmilx sens ladarba qed nitkellmu fuq liabilities.  Jiġifieri ma tistgħux tagħtuna breakdown as at end December 1996 u l-outstanding liabilities, la dawk li huma kontinġenti u lanqas dawk li jiddependu fuq litigazzjoni, per eżempju?

  IS-SUR SAVIOUR GRIXTI:  Le, mit-Teżor ma nistgħux.

  ONOR. ALFRED SANT:  GĦandkom xi assessments jew assumptions dwar kemm jistgħu jammontaw dawn il-liabilities?  

  IS-SUR SAVIOUR GRIXTI:  Le, għaliex we account meta nirċievu l-payment voucher.  Issa suppost li d-dipartimenti qed iżommu l-commitments  imma mhux kollha jagħmlu hekk.

  THE CHAIRMAN:  L-Onor. Gatt.

  ONOR.  AUSTIN GATT (Segretarju Parlamentari):  Safejn naf jien, tradizzjonalment il-gvern dejjem żamm is-sistemi tiegħu on a  cash basis.  L-ewwelnett, it-Teżor kif iħares lejn il-move riċenti li l-gvern irid li minn din il-cash system immorru għal an accrual based system?  It-tieni nett, kemm qed jippjana t-Teżor li jrid jgħaddi żmien biex ikollna a full accrual based system fl-accounts tagħna?  Dan it-tibdil se jiġi headed mit-Teżor?  Jekk ikollna nieħdu l-gvern bħala kumpannija  ngħidu li l-financial management tagħha huwa t-Teżor.  Allura taħsbu li l-ispearhead ta' l-implimentazzjoni tas-sistema minn waħda cash-based għal waħda accrual based għandu jkun it-Teżor?  U concomitant ma' din,  kif taħsbu li qed taħdem id-DAS u għaliex taħsbu li m'hijiex taħdem tajjeb biżżejjed?

  THE CHAIRMAN:  Is-Sur Portelli.

  IS-SUR JOSEPH PORTELLI:  Ir-rwol tat-Teżor bħalissa huwa li jżomm l-accounts tal-gvern.  Bħala policy u bħala spearheading hemm il-ministeru u fil-fatt, kif diġa' semmejt, diġa' ittieħdet id-deċiżjoni min-naħa tal-ministeru tal-finanzi li mmorru on an accrual based system.  GĦaliex filwaqt li fil-budget tipprovdi biex jinħoloq account li fih titfa' flus li huma ppjanati li jintnefqu, pero' ikun għad irid jgħaddi ż-żmien.  Nafu li din se tkun a very real contingent liability u allura inti tipprovdi l-flus.  Ovvjament jekk inti kkreajt account fejn se jmorru dawn il-flus, it-Teżor jara li dak l-account jinħoloq u jiġi operat tajjeb, pero' bħala provvediment ta' fondi u planning - għaliex il-policy and planning ta' dawn l-affarijiet qiegħda fil-ministeru -  allura the appropriate place, l-ispearhead u d-driving force għandu jkun il-ministeru tal-finanzi.  GĦalhekk qed jittieħdu miżuri u qed isiru pjanijiet konkreti biex l-accrual based system tibqa' tavvanza u tiġi s-sistema ultimament ta' Malta.  Aħna bħalissa qed nimxu strictly cash u dan ifisser li qisek qed timxi bil-blinkers; tagħmel a balancing exercise u tara li tqabbel.  Pero' dak li għandek tieħu u dak li għandek tagħti - li jistgħu jwassluk f'direzzjoni totalment differenti milli tkun miexi fuqha - s'issa għadu m'huwiex ipperfezzjonat, anzi għadu embryonic.  Huwa xieraq li navvanzaw u mmorru fuq din is-sistema pero' naħseb li d-driving force għandu jkun il-ministeru tal-finanzi.

  THE CHAIRMAN:  L-Onor. Gatt.

  ONOR. AUSTIN GATT:  Is-Sur Portelli qed jgħid li d-driving force għandu jkun il-ministeru tal-finanzi u wisq nibża’ li t-Teżor iktar qed iħares lejh inniffsu sempliċement as an accounts office milli jipprova jiżviluppa r-rwol tiegħu biex ikun a financial manager's office.  Id-diffikulta' li naħseb li dejjem eżistiet ftit mal-gvern kienet li t-Teżor huwa at the receiving end ta' dak li jiġri fid-dipartimenti biss, mentri dan id-dipartiment fl-opinjoni tiegħi - u issa qed nistaqsi x'inhi l-opinjoni tad-dipartiment piu' che altro - ma jistax jibqa' sempliċement jgħid li d-driving force huwa l-ministeru tal-finanzi jekk irid li jkollu  a financial management role.  Id-driving force ta' sistemi ġodda ta' financial control naħseb li jridu jkunu ultimament f'idejn min iħallas, biex insejħulu hekk.  Jiena naħseb li din hija importanti anke meta torbotha ma' dak li nifhem jien li ġara bid-DAS li safejn naf jien - hawnhekk qed nitkellem subject to correction - il-bażi tagħha hija s-SAGE.  Issa, is-SAGE hija an accounting system aċċettata fid-dinja kollha u wżata mill-korporazzjonijiet il-kbar, pero' hawn Malta, għal xi raġuni jew oħra, ma ħadmitx tajjeb biżżejjed, almenu mil-lat tal-gvern.  Aktar kmieni s-Sur Portelli qal li jista' jkun li bagħbasnielha wisq jew inkella m'aħniex naħdmu skond ma jgħid il-programm imma kulħadd irid li l-programm jaħdem skond ma jrid hu.  Jiġifieri din hija esperjenza li ħarġet mit-Teżor?  Jekk inhu hekk, x'sar biex din l-esperjenza tiġi sfruttata biex nibdew naħdmu ftit aħjar u jkollna - kif qal il-Kap ta' l-Oppożizzjoni  u jiena naqbel miegħu - dak li kull gvern irid li jkollu?

  IS-SUR JOSEPH  PORTELLI:  L-ewwel parti tad-domanda nirrispondiha jien.  Fil-fatt li ġara huwa li mhux id-dipartimenti kollha u mhux il-mekkaniżmi kollha ħadmu skond kif titlob is-SAGE li hija an off-the-shelf system li llum il-ġurnata -  nazzarda a guess -  qed nutilizzaw 30% minnha u the rest ipprovajna nagħmluh aħna fuqha.  Jiġifieri s-SAGE saret ta' l-isem. Issa meta sistema bħal din tagħmlilha dawn l-additions u d-demands kollha fuqha ovvjament naħseb li it plays up a bit as well, apparti li tfajt ftit it-tort fuq id-dipartimenti nfushom.  

  Having said that, forsi s-Sur Grixti jista' jagħtina l-pożizzjoni aktar ċara, pero' bħala rwol, it-teżor minnu nnifsu u bil-liġijiet li hemm huwa aktar imxaqleb fuq finanzi.  Huwa x-xogħol tat-teżor li jiffinanzja  cash shortages bi ħruġ ta' bills.  Jiġifieri s-sehem tiegħu minnu nniffsu huwa aktar inclined lejn the cash side of the accounting system u naħseb li l-accrual based system li jrid iżjed policy input fih - għalhekk għidt li jkun xieraq li jkun hemm ħafna input min-naħa tal-ministeru tal-finanzi - ....

  THE CHAIRMAN:  Is-Sur Grixti.

  IS-SUR SAVIOUR GRIXTI:  Jiena naqbel mas-Sur Portelli li r-rwol  tat-teżor għandu jkun dak li niċċekkjaw kollox u nżommu records u niġru wara n-nies, pero' recently  - jiġifieri fl-aħħar tlieta jew erba' snin - ġie denuded min-nies.  Allura n-know-how intilfet.  Biss biss f'dawn l-aħħar xahrejn telqu sitt senior principals mingħajr ma saru replacements u aħna ma nistgħux naħdmu mingħajr nies.  Konna diġa' neqsin min-nies u komplew jonqsu.  Dak rigward l-ewwel punt.  

  Rigward id-DAS ngħid li din anke accruals fiha u bil-ledgers li fiha tista’ ssib anke min għandu jagħti lill-gvern għaliex il-bażiku qiegħed hemm.  Li ġara huwa li aħna għamilna too much customisation up front biex tiġi taħdem fuq cash basis.  Pero’ basically meta tidħol fis-SAGE  kollox hemm, anke ledgers.  GĦalhekk lill-Onor. Sant għidtlu li dawk li qegħdin fuq is-sistema tad-DAS nistgħu nfittxu fuqhom u nsibu. Veru li l-expertise tad-dipartimenti għadu daqsxejn baxx, pero' bi training u b’nies dedikati nistgħu nkunu nafu.  
  Xi ħaġa oħra dwar id-DAS hija li meta nbdiet ma kenitx kompluta; la kellha reconciliation, la kellha cheque reconciliation u kellna problema bil-communication.  Il-problema kienet li l-communication ma kenitx tiflaħ għal widespread networking.  Aħna ma stajniex naħdmu b’dik is-sistema għaliex kienet unreliable, toħroġlok ċekkijiet bl-addoċċ u it was frightening, pero' issa  għamilna ċerti  enhancements fiha u minn Jannar tas-sena d-dieħla we intend to start rolling it over in other departments, u skond kemm jagħtuna flus il-finanzi, indaħħlu dipartimenti.  Għandna ħafna dipartimenti ready  and eager to go in u issa s-sistema hija prevvista li taħdem tajjeb.

  THE CHAIRMAN:  L-Onor. Pullicino.

  ONOR. GEORGE PULLICINO (Segretarju Parlamentari):  Jekk fhimtu sewwa s-Sur Portelli qal illi nbdew il-pjanijiet biex immorru għall-accrual based system.  Ma naħsibx li rrisponda l-mistoqsija ta' l-Onor. Gatt, jiġifieri meta hu maħsub li mmorru fully għal din is-sistema.  Jista’ jiġi spjegat lilna x'inhuma dawn il-pjanijiet, kif inhuma mqassmin u għallinqas meta hu d-deadline?  Sena? Sena u nofs? Sentejn?  
  IS-SUR JOSEPH PORTELLI:  Għandna kif smajna lis-Sur Grixti jgħid li mid-dipartimenti kollha tal-gvern għad hemm proporzjon żgħir li tgħallmu jimxu.  Issa bl-accrual based system mhux talli trid tiġri, talli trid tkun bit-turbo, allura d-domanda ta' meta se naslu hemm m'għandhiex risposta preċiża.  Li nista' ngħid hu li bdejna.  Lill-major spenders diġa' ġibnihom taħt ċerta dixxiplina li jaqilgħu dak kollu li kellhom fil-kxaxen u jirrapportawh biex nibdew bil-benchmark, bdejna nagħmlu monitoring kull xahar biex naraw fejn waslu, x'baqgħalhom u x'daħal ġdid u b'din is-sistema bdejna mexjin b'din il-policy il-ġdida.  

  Issa rigward further progress.  Din id-darba f'dan il-budget probabbli se nsibu l-ewwel provisions li jipprovdu għal infiq li għalkemm għadu m'huwiex ippreċiżat,  nafu fiċ-ċert li se jiġi fuqna.  That is part of the accrual based system.  Jiġifieri l-passi qed jittieħdu pero' again meta tqis li trid tiġbed dawk id-dipartimenti kollha warajk li mhux kollha qegħdin on the same starting line, diffiċli biex tagħmel profezija ta' meta se mmorru fully għal din is-sistema.  After all ftit hemm pajjiżi li waslu għal din l-accrual based system; naħseb li lanqas hawn ħamsa fid-dinja kollha, u wħud minn dawk li  bdewha ...  

  Ftit ilu kont il-Kanada fejn suppost qed iħaddmu din is-sistema u sibt li l-awditur għamlilhom xi queries għaliex għamlu xi provisions għal maintenance ta' skejjel u they ran into trouble, pero' ma rridx nidħol f'dettall.  Jiġifieri ma tantx hawn mudelli perfetti fuqhiex timxi, pero' the  bottom line huwa - u kulħadd jaqbel - li l-Gvern għandu bżonn, mhux jagħmel a financial statement biss kull sena u jgħid li qabbel, għax b'hekk tkun qed tagħti a very very short sighted view tal-pożizzjoni reali tal-pajjiż u fejn miexi ....  Inti li trid taf huwa x'qed toffri the way ahead; jekk it-triq hijiex lixxa jew imħarbta.  U s-sistema passata ta' cash basis, dak li tagħtik, a very short small picture ta' fejn int.  L-accrual based system tagħtik a broader view u minn hemm se nibdew, li jkollna idea ċara almenu fejn jidħol major spending u jkollna wkoll idea ċara dwar x'inhuma l-contingencies ħalli nkunu nistgħu nagħmlu provvediment għalihom minn qabel.  Jien nista' ngħid li din ilha li nbdiet, qed naħdmu fuqha bis-serjeta' u se nkomplu naħdmu fuqha u kulħadd jaqbel li din is-sistema hija  a very good management tool.  Meta se nlestuha in its complete form, which obviously is the ultimate ...  

  THE CHAIRMAN:  Hawn iżjed kummenti fuq dan is-suġġett?  L-Onor. Alfred Sant.

  ONOR. ALFRED SANT:  Mr Chairman, jekk tippermettili nixtieq nerġa' mmur lura għall-accounts ta' l-1996.  Qed nifhem tajjeb jien illi f'dawk il-major spending  ministries, jiġifieri health, education u public works m'għandniex stampa ċara ta' x'kienu l-liabilities li huma pendenti?    

  IS-SUR SAVIOUR GRIXTI: L-education qegħdin hemm.

  ONOR. ALFRED SANT:  Fl-1996 kienu wkoll?

  IS-SUR SAVIOUR GRIXTI:  Iva.

  ONOR. ALFRED SANT:  Mela ċertament fil-health, fil-public works u fis-social security ma kellniex stampa tal-liabilities li hemm.  Jien nimmaġina li hemm a whole range of liabilities. Issa tistgħu jekk jogħġobkom tippreċiżaw x'tip ta' liabilities jistgħu jkunu?  Jiġifieri xogħlijiet li saru u għadhom ma tħallsux?  Xogħlijiet li saru u ma waslux il-bills għalihom?  Bills li waslu u għadhom ma ġewx acknowledged?  Bills li waslu u ġew kontestati?  Orders li saru u għadhom ma ġewx esegwiti imma l-gvern għandu l-obbligu li jesegwihom f'li ġej?  Hemm xi stampa min-naħa tagħkom ta' kif jistgħu jinbnew dawn il-liabilities?  Apparti d- DAS u s-SAGE, as at 1996, it-Teżor għandu xi stampa ta' x'inhuma l-klassifiċi differenti ta' liabiliites li qed iġorr il-gvern dating from 1996, 1995, 1994, 1992 or whatever?  Kif jikklassifikaw ruħhom b'dan il-mod?

  THE CHAIRMAN:  Is-Sur Grixti.

  IS-SUR SAVIOUR GRIXTI:  Le, m'għandniex, għar-raġuni li d-dipartiment tagħna jkun jaf bil-liability meta tasallu r-request mid-dipartiment biex iħallas. 

  ONOR. ALFRED SANT:  Jiġifieri, Sur Grixti,  inti qed tgħidli li jista' jkun hemm liabilities ta' several million li m'humiex ...?

  IS-SUR SAVIOUR GRIXTI:    Jista' jkun hemm u infatti hemm skond kif għadni kif smajt b'mod mhux uffiċjali.  Si dice li hemm miljuni f'roads biex jitħallsu, għalkemm nerġa' ngħid li jien għadni ma nafx bihom uffiċjalment.

  ONOR. ALFRED SANT: Si dice jiġifieri min-naħa tiegħek?  

  IS-SUR SAVIOUR GRIXTI:  Jiena min-naħa tiegħi ma nkunx naf qabel ma jiġi  l-bill.  Meta jiġi l-bill nara li huwa korrett u that's it.  

  ONOR. ALFRED SANT:  Min-naħa ta' l-Awditur hemm xi idea tagħhom dawn il-liabilities, kif jinqassmu u x'inhu l-piż tagħhom?  Qed nitkellmu dwar l-1996 apposta, jiġifieri we're talking about the past.

  IS-SUR JOSEPH G. GALEA:  Mill-esperjenza ta' l-eżerċizzju li għamilna dwar ir-roads dawn il-fatturi ħarġu pero' kellna nfittxuhom aħna fiżikament.  Jiġifieri jekk kemm-il darba min-naħa tad-dipartiment kkonċernat ma jkollux mibnija - b'mod computerised jew manually - records perfetti u tajbin li jirriflettu x'għandu flus x'jonfoq, x'għandu flus committed, il-bills li huma lesti biex iħallashom u  x'għandu flus li qed jiġu kkontestati, dawn ħadd ma jkun jista' jafhom.  Id-dipartiment ikun jaf dawn l-affarijiet kollha għaliex hu jkun qed jinnegozja u jixtri u hu jkun jaf jekk huwiex sodisfatt bix-xogħol.  It-Teżor, kif qed jgħid is-Sur Grixti, l-aħħar nies li jkunu jafu bihom għaliex id-dipartimenti  jmorru hemmhekk u jgħidulhom biex iħallsu għaliex ikunu kuntenti bix-xogħol.  Biex aħna bħala audit nidħlu f'dawn l-affarijiet irridu nagħmlu eżerċizzju speċifiku u jekk ma jkunx hemm a good internal control function fl-istess dipartiment ikun diffiċli anke għad-dipartiment stess biex jagħtina ċerti dettalji.  Per eżempju, fil-każ tar-roads rajna lin-nies tad-dipartiment kollha jiġru wara xulxin biex ifittxulna l-commitments fejn huma u anke sibna li files ta' xogħol li diġa' sar jew diġa' nbeda jew diġa' kważi wasal biex jitħallas, lanqas biss kienu għadhom miftuħin.  Veru li kellhom ċerti raġunijiet bħal lack of trained staff u diffikultajiet oħra, pero' kif qed jgħid l-Onor Sant,  jekk id-dipartiment  konċernat ma jkollux records tal-commitments kif inhuma split up u dwar jekk għandux jew le finanzi biex iħallashom ...   Ħafna drabi lanqas il-finanzi ma jkunu jafu għaliex dawn kulma jkunu jafu hu kemm ikun il-vot li jkun ġie approvat mill-Parlament.  Qed niftakar mill-esperjenza ta' meta kont il-finanzi jien.  

  Nixtieq tippermettuli nirrepeti ftit ħaġa li semmejtha anke drabi oħra.  Huwa neċessarju immens l-ewwelnett li d-dipartiment li qed jonfoq ikollu records tajbin, u neċessarju aktar minn hekk huwa li d-dipartiment ikollu an internal control structure within its own organisation għaliex l-awditur jidħol xhur u snin wara  mentri l-internal auditor ikun qiegħed hemmhekk regolarment sabiex jgħin lid-dipartiment iżomm il-linja li suppost ikun qed jimxi fiha skond l-approvazzjoni li jkun hemm taħt ir-regolamenti u l-Parlament.

  THE CHAIRMAN:  L-Onor. Gatt.

  ONOR. AUSTIN GATT:  Jiġifieri din twassal għall-konklużjoni allura li jekk ikollok amministrazzjoni li tgħid li trid tnaqqas l-ispiża b'10% jew bi 15%, fir-realta' tista' ma tnaqqas l-ispiża xejn, sempliċement ma tħallasx u teknikament tiġi li naqqset l-ispiża fl-aħħar tas-sena bi 15%.  Hux hekk?

  IS-SUR JOSEPH G. GALEA:  Fil-verita' kif qed tgħid.

  THE CHAIRMAN:  L-Onor. Galea Pace.

  ONOR. VICTOR GALEA PACE:  Xtaqt inkompli ma' dak li qal l-Onor. Sant.  Jiġifieri jekk ma nafux x'inhuma l-liabilities ta' l-1996, aħseb u ara kemm nafu x'inhuma ta' l-1997!   Kif għadu kemm qal l-Onor. Gatt, jidher li m'hemm koordinazzjoni ta' xejn; il-ministeri u d-dipartimenti kollha jagħmlu li jridu. 

  THE CHAIRMAN:  Is-Sur Galea.

  IS-SUR JOSEPH G. GALEA:  L-osservazzjoni li nagħmlu aħna sena wara sena fir-rapport tindika dan.  Aħna qegħdin ngħidu li jekk ma jkunx hemm a concerted effort fejn kulħadd jieħu r-responsabbilta' tiegħu b'ċerta serjeta' u jkun hemm xi ħadd minn fuq li qed jara li d-deċiżjonijiet, findings jew qbil li jkun sar f'dan il-kumitat jiġu trasmessi 'l isfel, l-istorja probabbilment jew tibqa' kif tkun jew tista' ssir aktar serja. 

  THE CHAIRMAN:  Is-Sur Portelli.

  IS-SUR JOSEPH PORTELLI:  Mr Chairman, għalkemm qed ngħidu li fid-DAS dawn l-affarijiet ma jistabux, kemm ili permanent secretary jien tlabna lid-dipartimenti kollha jagħmlu a clean breast of things on how they stand, x'għandhom pending, minn meta ġej u kemm qatgħu.  Jiġifieri llum il-ġurnata għalkemm b'metodu arkajku, sirna nafu x'hemm, x'kien akkumulat u x'funds ġew provduti u se nerġgħu nipprovdu funds biex l-antik naqtgħuh darba għal dejjem, but I regret to say li dan ma joħroġx minn xi sistema elettronika.  In this day and age - kif kulħadd min-naħa tal-Parlament jistenna - these things should come out electronically.  Rigward il-kwestjoni tar-roads, din aħna dħalna fiha in depth u  tlabna rapporti ad hoc fuqha biex naslu once and for all. Forsi hawnhekk tippermettuli nagħmel partentesi żgħira.  

  Il-problema li hemm fil-każ tar-roads hija li hemm works li ġew certified u ġew settled.  Il-kwestjoni hawnhekk m'hijiex shortage of funds - funds ipprovdejna u se nerġgħu nipprovdu biex jitħallas dak li hu certified - imma li hemm xogħlijiet li għadhom m'humiex certified u li hemm diffikulta' biex dawn jiġu certified u allura għalkemm nafu x'hemm li jista' jaqa' fuqna at any instant, għadna ma nistgħux inħallsuhom.  Nerġa' ngħid, ma nistgħux inħallsuhom mhux għaliex xi ħadd ma pprovdiex flus;  flus hemm u more or less nafu x'għandu jagħti l-gvern.  Fil-fatt naħseb,  li l-gvern aktar jaf x'għandu jagħti milli x'għandu jieħu. Jiġifieri passi f'din id-direzzjoni sabiex nikkwantifikaw once and for all x'għandu jagħti l-gvern fuq is-snin, ittieħdu u fil-fatt nafu.

   THE CHAIRMAN:  Ir-rapport ta' l-awditur meta jitkellem dwar l-arretrati tar-revenue joħroġ b'figura astronomika ta' 46% of total revenue.  Kien hemm xi żviluppi f'dawn l-aħħar xhur biex din il-problema tiġi ndirizzata?

  IS-SUR JOSEPH  PORTELLI:  Naħseb li it is common knowledge li ħafna mill-arretrati li għandu l-inland revenue joħroġ minn numru ta' ex officio assessments li ħarġu snin ilu u li għad m'hemmx soluzzjoni għalihom minkejja li kien hemm amnestija u n-nies ġew imħeġġa biex jaqtgħuhom.  There are still millions to be paid and successive administrations kellhom jestendu ż-żmien ta' l-appelli għalihom bit-tama li xi darba jinqatgħu, pero' sfortunament għadhom magħna.  U dawn qegħdin jagħtuna a very distorted picture - għalhekk aktar kmieni għidt li l-gvern iktar jaf x'għandu jagħti milli x'għandu jieħu - ta' x'hemm pending favur il-gvern.  Biss, to compound the issue, apparti li l-figura li għandu jieħu hija nċerta, il-figura li rċeva bħala revenue għadha m'hijiex accounted for għaliex għadha provisional tax, jiġifieri għadha ma marritx biex tissettilja specific assessments li saru fuq l-individwu.  Allura l-gvern għandu ammont kbir li daħħal li għadu m'huwiex allokat, jidher revenue pero' l-assessments relattivi għadhom ma ġewx maqtugħa għaliex għadha ma ġietx ippustjata dik il-provisional tax minħabba li l-assessments għadhom under objection.  Forsi hawnhekk is-Sur Galea Musu' jista' jagħtina stampa iktar ċara.

  THE CHAIRMAN:  Is-Sur Galea Musu'.

  IS-SUR JOSEPH GALEA MUSU' (Kummissarju tat-Taxxi Interni):  Kif qal is-Sur Portelli dan huwa suġġett li kważi kull sena nitkellmu fuqu.  Ħalli nibda mill-arretrati u nikkwota wkoll xi figuri.  Fl-1996 kien hemm Lm167 miljun f'arretrati, pero' against them kien hemm Lm211 miljun li huma in suspense li jiena nikkreditahom lit-taxpayers meta jiġu assessed.  Issa dawk il-Lm167 miljun  jinkludu l-ex officios li ħarġu f'dak il-perijodu li semma s-Sur Portelli.  Fil-fatt għadna kif irrispondejna domanda parlamentari fejn għidna li: 

"Il-bilanċ ta' arretrati ta' income tax li jidher dovut lill-gvern fuq assessments maħruġa sal-11 ta' Novembru 1998, huwa ta' Lm166 miljun.  Din iċ-ċifra  tinkludi l-ammont ta' taxxa maħruġa fuq bażi ta' ex officio u l-penalitajiet relattivi.  Dawn l-ammonti qegħdin taħt oġġezzjoni u mistennija jonqsu sew meta l-oġġezzjonijiet jiġu likwidati.  L-ammont ta'  Lm166 miljun jidher dovut hekk:  

Lm91 miljun minn individwi 

Lm75 miljun minn kumpanniji u assoċjazzjonijiet

Kontra dan il-bilanċ hemm ammont ta' Lm199 miljun f'taxxa li tħallset għal snin li għad ma ħarġux assessments.  Din it-taxxa tiġi ikkreditata lit-taxpayer meta jinħareġ l-assessment għas-sena ta' stima relattiva.  Ir-riżultat jista' jkun bilanċ dovut lill-gvern jew bilanċ dovut lit-taxpayer.".

  THE CHAIRMAN:  L-Onor. Gatt.

  ONOR. AUSTIN GATT:  Mr Chairman, se nkompli norbot ftit ma' dak li qal is-Sur Portelli fuq ir-roads li pero' japplika wkoll għall-income tax. Il-prinċipju li jidher li jimxi bih kemm it-Teżor kif ukoll id-dipartiment ta' l-income tax huwa li jekk jien għandi kont ta' Lm1 miljun għar-roads jew għandi ex officio ta' Lm20,000 u jien nikkontesta parti minnu, minflok ma tiġi settled il-part due u jinżamm il-bilanċ in contestation, jinżamm l-ammont kollu. 

  THE CHAIRMAN: Is-Sur Galea Musu'.

  IS-SUR JOSEPH GALEA MUSU':  Fil-fatt waħda mill-problemi li għandna ta' l-ex officios jew ta' l-objections li ma nistgħux insolvu hija għaliex is-sistema l-antika kienet tieħu l-ammont globali kif ikun ħareġ fl-assessment, u l-ikbar diffikulta' tagħna hi li naslu biex nisseparaw it-tax not in dispute u t-tax in dispute.  Pero' minn madwar sentejn, tliet snin ilu din bdiet teżisti, jiġifieri issa qed inkunu nafu kemm hu l-ammont iddikjarat mit-tax payer u nagħmlu l-enforcement fuqu biex l-emorraġija nwaqqfuha, filwaqt li nħallu l-parti l-oħra in dispute.

  ONOR. AUSTIN GATT:  Jiġifieri jekk jiġi taxpayer fuqek u jgħidlek li hu għandu ex officio ta' Lm20,000 u qed jaqbel li għandu jħallas Lm10,000, inti ma tistax tissetilja dak il-parti tal-kont  għaliex ma tistax tissepara bejn l-Lm10,000 u l-Lm20,000.

  IS-SUR JOSEPH GALEA MUSU':  Pero' il-liġi kienet ġiet emendata b'mod  li biex l-objection tkun valida inti trid tħallas it-tax not in dispute.

  ONOR. AUSTIN GATT:  Iva, kollox sew, imma apparti minn hekk inti m'intix f'pożizzjoni li tissepara l-ammont.

  IS-SUR JOSEPH GALEA MUSU':  Le, m'iniex f'pożizzjoni li nisseparah.

  ONOR. AUSTIN GATT:  Issa fil-każ tat-Teżor, jekk ikun hemm kont ta' Lm1 miljun f’roads  u l-gvern jgħid li lest jagħti Lm0.5 miljun, il-kont kif jibqa' jidher?  As Lm1 million? Jew nissetiljaw in-Lm0.5 miljun u jibqa' contingent liability fuq Lm0.5 miljun?

  IS-SUR JOSEPH PORTELLI:  Il-kont jew huwa certified jew m'huwiex certified. Ħalli nieħdu eżempju ta' triq.  Jew il-perit kuntent biha u tgħaddi kollha jew inkella l-perit m'huwiex kuntent biha u ma tgħaddi xejn. 

  ONOR. AUSTIN GATT:  Imma tifhem li allura din is-sistema qed tkompli tgħolli l-liabilities meta sena wara l-oħra inti stess għidt li qed nivvotaw il-flus u ma nistgħux inħallsu għaliex ...

  IS-SUR JOSEPH PORTELLI:  Onor. Gatt, qed tgħid tajjeb, jiġifieri dawn huma ċirkostanzi li l-kuntratti ma jistax isolvihom għaliex għandu a set of very rigid conditions of contract.  Allaħares jibdew jgħaddu kuntratti li t-triq trid issir tajba  mbagħad jibdew isiru  compromises għaliex it-triq nofsha tajba u tiġi aċċettata. Il-mekkaniżmu tat-Teżor ma jippermettilux li jsolvi dawn il-każi, pero' at the same time iridu jiġu solvuti għaliex it-triq qiegħda hemmhekk, probabbli se terġa' titħarbat ...

  ONOR. AUSTIN GATT:  Bir-rispett kollu, Sur Portelli, ma naħsibx li dan huwa l-każ.  Ejjew ngħidu li l-kuntratti ħareġ tender biex issir triq u stmaha li se tiġi Lm700,000.  At the end of the day minħabba variations jew ħaġa jew oħra l-kuntrattur jibgħat kont ta' Lm1 miljun.  Meta tibgħat il-perit tal-gvern biex jistmaha, jagħmel xi quantity survey u ma nafx x'jagħmel aktar, dan jgħid li hu jaqbel fuq Lm800,000 imma l-kuntrattur jibqa' jgħid li jrid Lm1 miljun.  Tiġix tgħidli li ma jistax ikun hawn sistema fejn jiġu mħallsa it-Lm800,000 li jkun hemm qbil fuqhom u l-Lm200,000 li jifdal jibqgħu jidhru bħala contingent liability! 
  IS-SUR JOSEPH PORTELLI:  Iva, dak hu l-punt.  Inzertajna qbadna każijiet differenti, pero' all right ħalli ngħidu li hemm variation.  Ġeneralment jekk il-variation tkun xi ħaġa li hemm ir-rates ipprovduti għaliha diġa' fil-kuntratt, bħal per eżempju ħajt extra, ma tippreżentax problema għaliex tkejjel, għandek ir-rata ffissata fil-kuntratt u allura ġeneralment il-perit, by measurement jasal.  These are hard facts. Mhux dawk huma l-każijiet li ġeneralment jippreżentaw problema; li jippreżenta problema huwa fejn ikun hemm xogħol li wieħed jgħid li jkun ordnat u l-ieħor jgħid li ma jkunx ordnat u fejn ikun hemm xogħol inferjuri, għaliex issib periti kuxjenzjużi u ma jgħadduhx għaliex jgħidulek li x-xogħol huwa substandard u allura l-kuntratt ma jistgħux jaċċettawh.

  ONOR. AUSTIN GATT:  Iva, all right, imma jekk minn Lm1 miljun lest li naċċetta Lm100,000, għaliex m'għandix inħallas il-Lm100,000 u ngħid li l-oħrajn huma in dispute?

  IS-SUR JOSEPH PORTELLI:  Yes, imma jien naħseb li the machinery has to be set up outside the contracts' committee għax dawk għandhom a set of rigid  rules and they cannot compromise.

  IS-SUR VINCE GRECH (Direttur Ġenerali fil-Ministeru tal-Finanzi):  Sakemm il-pagament jasal għand it-Teżor biex iħallas, suppost li dawn il-problemi jridu jkunu solvuti, altrimenti kif qed jgħid l-Onor. Gatt se jiġi pagament akkont of the total liabilities due by government and being claimed by the contractor, u aħna ma nistgħux nagħmlu pagamenti akkont.

  ONOR. AUSTIN GATT:  Pero' at the end of the day x'qed nuru aħna?  Qed nuru Lm20 miljun liability on roads. Il-gvern kull sena jivvota Lm2 miljun, Lm4 miljun jew Lm6 miljun biex jitħallsu r-roads, imbagħad għaliex at the end of the year ma nkunux qed naqblu fuq Lm10 miljun mill-Lm20 miljun contingent liability, jibqa' ma jitħallas xejn.  Jiġifieri b'hekk qed inkomplu sempliċement innaqqsu l-cash flow ukoll lill-kuntratturi fuq flus li qed naqblu fuqhom.  Jien naħseb li għandna nsibu sistema kif din nissettiljawha.  Issa jien m'iniex qed ngħid li dan huwa tort ta' "dan" jew ta' "l-ieħor", pero' I don't think that it makes financial sense li nibqgħu naħdmu fuq din il-bażi.

  IS-SUR JOSEPH PORTELLI:  Għall-interess ta' dan il-kumitat ta' min jgħid li proprjament il-ġimgħa l-oħra għamilt rakkmandazzjoni in this sense, li dawn b'xi mod iridu jiġu solvuti.  Il-poplu qed jinqeda b'din it-triq, tajba jew ħażina, u għandu jinstab a fair ...  But again, this has to be taken with caution għax inkella kulħadd jibda dishing out inferior work u ma nafx fejn nispiċċaw, jiġifieri this has to be considered very carefully.  Pero' one has to accept illi a solution must be found.  Fortunatament l-ammont ta' dawn l-affarijiet li ma jistgħux jiġu certified, l-aħħar figura li semmew proprjament fuq tar-roads xi 15-il ġurnata ilu kienet xi Lm3 miljun.  Qed nikkwota mill-ittra tagħhom stess. 

  THE CHAIRMAN:  L-Onor. Cilia.

  ONOR. JOE CILIA:  Is-Sur Portelli aktar kmieni qal li l-gvern aktar jaf  x'għandu jagħti milli x'għandu jdaħħal.  L-ewwelnett f'sena bħalma kienet din, ta' transazzjoni minn amministrazzjoni għal oħra, jista' jkun hemm diversi kontijiet, bħalma fil-fatt kien hemm f'dik is-sena, li joħorġu wara.  Intom għidtu wkoll  li toħolqu contingency funds għal dawn il-liabilities.  Issa jien xtaqt nistaqsi kif tifformolaw din il-contingency jekk m'għandkomx bażi fuqhiex taqblu dwar liema huma l-actual liabilities.  Apparti minn hekk, bis-sistema ta' networking li għandna llum, possibbli li ma tistax issir sistema li at the stage li jsiru l-ordnijiet mid-dipartimenti rispettivi wieħed ikun jista' jagħmel monitoring tagħhom min-naħa tal-finanzi?  Taħsibx ukoll li jkun utli li jsir budgeting fuq perijodu iktar twil, partikolarment f'din il-fażi fejn forsi għandek bżonn ftit flessibbilta' sakemm ngħaddu għall-accrual based system,  ħalli b'hekk wieħed ikun jista' jikkombatti dan in-nuqqas ta' preċiżjoni f'dawk li huma kontijiet.

  THE CHAIRMAN:  Is-Sur Portelli.

  IS-SUR JOSEPH PORTELLI:  Fil-preżent din is-sistema tat-Teżor tipprovdi kemm għas-soft commitments - jiġifieri meta wieħed ikun għadu qed jitlob quotations  għal xi xogħol li jkun hemm bżonn li jsir pero' għad m'għandux prezzijiet, fejn allura d-dipartimenti li qegħdin fis-sistema jistgħu jitfgħu l-informazzjoni fiha -   kif ukoll għall-hard commitments jiġifieri meta tkun inħarġet it-tender, intagħżlet u ġie ffirmat il-kuntratt u allura l-funds ikunu jridu jiġu mwarrba, u hemmhekk again, is-sistema taċċettahom.  Pero' as is the case with any computer, input out is as good as input in, jiġifieri jekk id-dipartiment ma jimxix sew, ovvjament the result se jkun misleading.

  ONOR. JOE CILIA:  Pero' altru tkun f'pożizzjoni fejn trid toqgħod titlob l-informazzjoni mingħand il-ħaddiema tad-dipartiment u forsi jibagħtuhielek wara li jordnaw il-materjal, u altru jkollok aċċess għall-informazzjoni immedjatament.

  IS-SUR JOSEPH PORTELLI:  GĦal ċerti dipartimenti - issemmew il-big spenders - li m'humiex fuqha  jkollna nżommu manual control.  Experience has taught us to be doubly careful ma' dawn id-dipartimenti.  Per eżempju, semmejna r-roads. Illum, kif wieħed jistenna, l-attenzjoni qiegħda iktar iffokata fuqhom biex l-affarijiet kemm jista' jkun ...

  IS-SUR SAVIOUR GRIXTI:  Ikun hemm min jipprova jonfoq bla ma jdaħħalhomlok fil-commitment ukoll, u r-rwol tiegħi huwa li jekk jinġabli  pagament mingħajr commitment ma ngħaddihx.  Jekk nara li l-commitment sar wara ma ngħaddihx. 

  ONOR. JOE CILIA:  Jiġifieri l-ministeru tal-finanzi qed jaħseb fuq sistema ta'  networking li biha jkun jista' jaħdem b'mod aktar dirett mad-dipartimenti?

  IS-SUR SAVIOUR GRIXTI:    Id-dipartimenti li qegħdin fid-DAS u li beħsiebna ndaħħlu minnhom iktar fil-bidu tas-sena d-dieħla ...

  ONOR. JOE CILIA:   ... tista' tidħol fuqhom at the order stage.
  IS-SUR  SAVIOUR GRIXTI:  Iva, kemm il-finanzi u anke aħna.

  IS-SUR JOSEPH PORTELLI:  The accrual based system goes a step beyond għaliex taħseb anke għal qabel isir is-soft commitment.  Jiġifieri inti tara xi ħaġa ġejja mill-bogħod, qabel tibda anke titlob quotations tkun diġa` qed tagħmel provisions għaliex se tiġi żgur, it's a question of when.  Kif qal l-Onor. Gatt, jekk dak li jkun jipprovdi għal dik il-ġimgħa biss u mingħalih ikun f'pożizzjoni li jgħid that he is solvent meta ma jkun solvent xejn għax jaf li għandu konsentura daqsiex bis-saqaf dalwaqt jaqa' fuqu, dan irid jgħid:  Tant m'iniex solvent illi I'm Lm1 million short.  Hekk għandha taħdem l-accrual based system.
  THE CHAIRMAN:  L-Onor. Sant.

  ONOR. ALFRED SANT:  Dejjem fil-kontest tal-pendenzi fuq expenditures, biex wieħed ikollu stampa aħjar ta' fejn qegħdin il-pendenzi u l-massa tagħhom, qed nifhmu tajjeb illi l-massa kbira tal-pendenzi qiegħda fuq l-ispending ministries, jiġifieri health, education - ma nafx kemm huma l-pendenzi - social welfare u public works?  

  IS-SUR SAVIOUR GRIXTI:  Rigward is-social security m’hemmx ...

  ONOR. ALFRED SANT:  Imma m'hemmx ċerti pendenzi f'dak li għandu x'jaqsam mas-social security payments u welfare benefits?  Apparti mill-pensjonijiet, m’hemmx imbagħad ċerti claims fuq is-social security? 

  IS-SUR SAVIOUR GRIXTI:  M'hemmx pendenzi kbar.  

  ONOR. ALFRED SANT:  Issa jekk wieħed iħares lejn il-pending liabilities bħala massa, within those spending ministries, jien nassumi li l-personal emoluments would not be a problem.  Hux hekk?  Il-problema se tkun il-capital votes u ċerti recurrent spending votes, jew kollha capital votes?

 IS-SUR SAVIOUR GRIXTI:  .... ma jtellgħux ammonti kbar.
  ONOR. ALFRED SANT:   Jiġifieri inti qed tgħidli li m'hemmx pendenzi fuq ir-recurrent expenditures.  Ħalli nipprovaw nifhmu n-natura tal-problema.  Allura intom f'moħħkom qiegħda li l-pendenzi huma l-aktar crowded fuq il-capital votes ta' dawn l-ispending ministries?  Qed nifhem tajjeb jien?

  IS-SUR SAVIOUR GRIXTI:  Il-biċċa l-kbira huma capital votes, imma, per eżempju, il-health fejn jidħlu mediċini hemm spiża rikorrenti.

  ONOR. ALFRED SANT:   Dik se nasal għaliha.  Jiġifieri jien nimmaġina li ċerti pendenzi jaqgħu taħt recurrent votes.  Fil-każ ta' l-ispending ministries oħra, per eżempju, f'dak li għandu x'jaqsam ma' kiri ta' karozzi, xiri ta' karozzi, ċerti allowances li jingħataw, ċerti commitments għal supplies, hemmhekk hemm pendenzi ta' ċerta magnitude jew le?  

  IS-SUR SAVIOUR GRIXTI:   Not that I know of għaliex, kif għidtlek diġa', aħna nkunu nafu bihom meta jippreżentaw il-karti għall-pagament.  Ma nkunux nafu  qabel.  

  ONOR. ALFRED SANT:  Ħalli ngħidlek għaliex qed ninkwieta fuq dak li qed tgħidli.  Jekk jien informat tajjeb, hemm ċertu mod kif il-payroll tal-gvern jiġi allokat għall-capital votes ukoll.  Jiġifieri meta aħna nħarsu taħt il-personal emoluments tal-gvern m'aħniex qed ikollna hemmhekk the total bill  imma hemm numru ta' personal emoluments li jaqgħu taħt il-capital votes.  Fil-public works qiegħda ċara u forsi anke fl-education.  Issa given that, il-pendenzi tal-personal emoluments hemmhekk qed jitwaddbu fuq il-capital votes ukoll?

  IS-SUR VINCE GRECH:  Dażgur, niddebitaw il-voti rikorrenti u nikkreditaw il-proġetti li fuqhom in-nies ikunu qed jaħdmu.

  ONOR. ALFRED SANT:  Allura l-capital votes qegħdin jaħbu wkoll pendenzi fuq personal emoluments ta' impjegati tal-gvern.

  IS-SUR VINCE GRECH:  Mhux jaħbu imma jagħtu stampa iżjed ċara ta' x'inhi l-ispiża tal-proġett, inkluż il-labour content.

  IS-SUR SAVIOUR GRIXTI:  L-emoluments jitħallsu għaliex ħadd m'hu se joqgħod bla paga, jiġifieri dik il-parti żgur tkun tħallset.

  ONOR. ALFRED SANT:  Imma, per eżempju, fil-każ tal-Kalaxlokk għandek kuntratt li jaqa' taħt capital vote.  Jekk għandek pendenzi fuq dak, basically  jiġi  personal emoluments u qed jitlħallas mill-capital vote.  Hux hekk?

  IS-SUR VINCE GRECH:  Il-Kalaxlokk fuq il-Freeport l-iżjed li kienu qed jaħdmu u kienu allaċċjati man-Novita. 

  ONOR. ALFRED SANT:  Imma meta, per eżempju, Kalaxlokk kienu qed jaħdmu direttament mal-Gvern?

  IS-SUR VINCE GRECH:  Iva, per eżempju, meta kienu qed jaħdmu ma' l-agrikoltura fuq il-proġett tal-widien, dawk kienu qed jitħallsu mill-vot kapitali għalih, taħtu kienu provduti dawk ix-xogħlijiet.

  ONOR. ALFRED SANT:  Jiġifieri m'hemmx personal emoluments li qed jaqgħu taħt pendenzi moħbija f'dan is-sens?

  IS-SUR VINCE GRECH:  No, initially dawk jitħallsu mill-vot rikorrenti u mbagħad jiġi kreditat lura l-vot rikorrenti u ddebitat il-proġett li fuqu jkun qed isir ix-xogħol.  Il-burokrazija finanzjarja hekk taħdem hemmhekk.

  IS-SUR SAVIOUR GRIXTI:   Kien hemm liabilities, per eżempju, meta kien hemm ir-riforma tas-Servizz Ċivili u l-pensjonijiet.  Dawk domna biex ħallasniehom.  

  IS-SUR VINCE GRECH:  That again, initially toħroġ mill-vot tat-Teżor u mbagħad jiġu debitati u kreditati l-voti kkonċernati.

  ONOR. ALFRED SANT:  Allura n-nuqqas ta' ċarezza qiegħed l-ewwelnett f'dak li għandu x'jaqsam mal-pendenzi li qed ngħidulhom liabilities, li jistgħu jiġu solvuti eventually jekk qatt se tidħol din l-accrual based system - jien ma nemminx li l-computers se jsolvu din il-problema għaliex il-problema hija iktar bażika minn hekk - u t-tieni punt huwa l-mod kif il-capital votes qed jaħbu ċerti personal emoluments tal-gvern.  Hekk hu?   Qed nifhem tajjeb jien?

  IS-SUR SAVIOUR GRIXTI:  Imma ma jibqgħux liabilities għax ikunu tħallsu.

  ONOR. ALFRED SANT:  Le, ma jibqgħux liabilities, imma huma allaċċjati ma' ċerti kontijiet li huma pendenti wkoll.

  IS-SUR SAVIOUR GRIXTI:   Tista' tgħid li personal emoluments mhux kemm qed ngħidu biss, ikun hemm minnhom li ġew imħallsa għaliex ħadd m'hu se jibqa' bla paga.  Xi parti tħallset żgur minn x'imkien, u la tħallas, min-naħa tat-Teżor żgur li daħal fl-accounts.

  THE CHAIRMAN:  Kellna understanding fl-aħħar laqgħa li nieqfu ftit għall-question time.  Jekk il-membri preżenti jaqblu u m'għandhomx xi commitments oħra, nissuġġerixxi ...

  ONOR. AUSTIN GATT:  Jien bilfors irid inkun preżenti fil-Kamra għaliex bħalissa għaddejja d-diskussjoni fuq ir-Riżoluzzjoni dwar ħlasijiet għal ħtiġijiet speċjali lil Kunsilli Lokali.

  THE CHAIRMAN:  Għandek raġun. Mela fiċ-ċirkostanzi jkollna naġġornaw għall-ġimgħa li ġejja u nerġgħu nistiednu ġentilment lis-sinjuri tal-finanzi.

  ONOR. ALFRED SANT:  Biss, Mr Chairman, nissuġġerixxi li ma tkunx seduta ta' 50 minuta biss għax qed niddiskutu affarijiet li huma vasti u importanti.

  THE CHAIRMAN:  B'dan is-suġġeriment kont ħiereġ.  Jien kont se nissuġġerixxi li l-ġimgħa d-dieħla, jekk ma nkunux eżawrejna l-business tagħna - which is very likely - inkomplu wara s-6.30 p.m. kif konna ftehimna ġimgħatejn ilu.

  ONOR. AUSTIN GATT:  Pero' nixtieq nikkummenta li l-agreement huwa li nkomplu fis-6.30 p.m. sakemm m'hawnx xi membru tal-kumitat li huwa nvolut fil-Parlament direttament.  Jien illum għandi r-riżoluzzjoni tal-kunsilli lokali, allura naħseb li hu obbligu tiegħi li nibqa' fil-Parlament, jiġifieri m'aħna qed inbiddlu xejn minn dak li konna ftehimna fuqu.

  THE CHAIRMAN:  M'iniex qed nikkontesta dan li qed tgħid.  Anzi fil-fatt xtaqt li qabel naġġornaw, għalkemm aħna fl-aħħar laqgħa inizjalment konna qbilna li nibdew niltaqgħu nhar ta' Tlieta fil-5.00 p.m., avviċinawni xi membri ta' dan il-kumitat u ssuġġerewli jekk nistgħux nibdlu l-ġurnata.  Jien ikkuntattjajt lill-membri preżenti u l-feedback li kelli kien li filwaqt li hemm ċerti membri li ma tagħmilx differenza għalihom, jidher li hemm membri oħrajn li ma jistgħux nhar ta' Erbgħa, jiġifieri jidher li qegħdin daqsxejn stuck bejn it-Tlieta u l-Erbgħa.  Nixtieq li naslu by some form of consensual approach fuq din il-biċċa xogħol.  Jekk ma jkunx hemm sitting għaddejja fil-Parlament tkun problema għalikom jekk tkun fis-6.30 p.m.?  

  ONOR. AUSTIN GATT:  Mela nistgħu nħalluha għat-Tlieta fis-6.30 p.m.

  THE CHAIRMAN:  GĦalissa niffissawha għal nhar it-Tlieta fis-6.30 p.m. imbagħad naraw kif nimxu minn hemmhekk.  Nirringrazzjakom.

Fis-6.08 p.m. il-Kumitat aġġorna għal nhar it-Tlieta, 24 ta' Novembru, 1998 b'din l-aġenda:

1.  Minuti; u

2.  Rapport ta' l-Awditur Ġenerali għas-sena 1996 - Kontinwazzjoni.


